
Azərbaycan 
Prokurorluğunun 

yaranması və inkişaf tarixi
Yarandığı vaxtdan bəri bütün 

fəaliyyəti prosesində Azərbaycan 
xalqına və dövlətinə sıx bağlılı-
ğı, sədaqətli xidməti ilə seçilən, 
ölkəmizdə ictimai-siyasi sabitliyin, 
qanunçuluğun və hüquq qaydalarının 
qorunmasında müstəsna əhəmiyyəti 
olan Azərbaycan Prokurorluğu bu 
gün yüz illik yubileyini qeyd edir. 
Azərbaycan xalqının ümummil-
li lideri Heydər Əliyev və onun 
dövlətçilik ənənələrinin mahir 
davamçısı möhtərəm Prezidentimiz 
İlham Əliyev tərəfindən prokurorluğa 
göstərilən yüksək diqqət və xüsusi 
qayğı dövlət qurumları sırasın-
da bu orqanın mövqeyini daha da 
möhkəmləndirərək cəmiyyətdə nüfu-
zunu artırmaqla bərabər, üzərinə daha 
böyük məsuliyyət qoymuşdur. Bunun 
nəticəsidir ki, Azərbaycanın zəngin 
dövlətçilik tarixində xüsusi yerə və 
rola malik prokurorluq mühüm dövlət 
təsisatı kimi əhəmiyyətini qorumaqda 
davam edir. 

Dövlət qurumlarımızın bir çoxu 
kimi milli prokurorluq orqanlarının da 
təsis edilməsi ötən əsrin əvvəllərində 
Şərqdə ilk demokratik respublika olan 
Azərbaycan Xalq Cümhuriyyətinin 
yaranmasından sonra mümkün 
olmuşdur. 1918-ci il iyunun 16-da 
tarixdə Azərbaycan Milli Şurasının 
üzvləri və AXC hökuməti Tiflisdən 
Gəncəyə köçdükdən sonra yeni təşkil 
olunan hökumətə başçılıq edən Fətəli 
xan Xoyskiyə həmçinin ədliyyə naziri 
vəzifəsinin icrası da həvalə edildi. 
Məhkəmə-istintaq orqanlarının formal 
fəaliyyət göstərdiyi bir dövrdə işinə 
başlayan Ədliyyə Nazirliyi təbii 
olaraq ciddi problemlərlə qarşılaşır, 
bununla yanaşı, barışıq məhkəmələri 
tədricən öz işlərini dayandırmağa 
başlayır, onların yerləşdiyi binaların 
əksəriyyəti talan edilərək yandı-
rılır, həmçinin o dövrdə az sayda 
məhkəmələrdə istintaq funksiyalarını 
həyata keçirən barışıq hakimlərinin 
köməkçiləri üzərlərinə düşən 
vəzifələri yerinə yetirməyi bacarmır, 
yaradılmış Gəncə dairə məhkəməsi 
isə tam fəaliyyət göstərə bilmirdi. 
Milli məhkəmə-istintaq sisteminin 
təşkilindəki çətinliklər işçilərin 
maddi cəhətdən təmin edilməməsi, 
normal fəaliyyət üçün zəruri şəraitin 
olmaması, bu sahədə kadrların 
çatışmazlığı ilə əlaqədar olduğundan 
Azərbaycan Xalq Cümhuriyyətinin 
Ədliyyə Nazirliyi vakant hakim 
və müstəntiq vəzifələrinin hüquq 
təhsili olmayan, lakin bu sahədə 
təcrübəyə malik barışıq şöbələrinin 
katiblərinin və katib köməkçilərinin, 
məhkəmə pristavlarının və müstəntiq 
tərcüməçilərinin hesabına müvəqqəti 
komplektləşdirilməsinə razılıq 
verir. Bundan bir müddət sonra, 
əvvəllər mövcud olmuş məhkəmə 
və istintaq orqanlarının, eləcə də 
məhkəmə səlahiyyətli komissiyala-
rın  fəaliyyəti dayandırılır və Bakı 
Dairə Məhkəməsinin, habelə onun  
tabeliyindəki strukturların işi bərpa 
edilir. Azərbaycan Xalq Cümhuriyyəti 
Nazirlər Şurasının 1 oktyabr 1918-
ci il tarixli qərarı ilə Bakı Dairə 
Məhkəməsinin tərkibində proku-
rorluq orqanları fəaliyyətə başlayır 
və beləliklə də, Azərbaycan Proku-
rorluğunun əsası qoyulur. Bundan 
sonra, Azərbaycan Məhkəmə Palatası 
yanında Nəzarət Dairəsi, Azərbaycan 
Respublikasının bütün ərazisinə şamil 
olunan prokuror və prokuror müa-
vini vəzifələri yaradılır. Azərbaycan 
Xalq Cümhuriyyəti Prokurorluğunun 
fəaliyyəti əsasən məhkəmədə dövlət 
ittihamını müdafiə etməkdən və 
qanunların düzgün tətbiqinə nəzarət 
funksiyalarını həyata keçirməkdən 
ibarət idi. Azərbaycan Demokratik 
Respublikasında prokuror nəzarətinə, 
eyni zamanda ədliyyə naziri kimi Ali 
Məhkəmə orqanlarının rəhbəri hesab 
edilən baş prokuror rəhbərlik edirdi. 
Başqa cür desək, ədliyyə naziri eyni 
zamanda baş prokuror vəzifəsini 
yerinə yetirirdi. Buna görə də, 
Azərbaycan Xalq Cümhuriyyətinin 
ədliyyə nazirləri olmuş F.Xoyski, 
X.Xasməmmədov, A.Səfikürdiski və 
T.Makinski eyni zamanda demokratik 
respublikanın baş prokurorları hesab 
edilmişlər. 

Azərbaycan Xalq 
Cümhuriyyətinin süqutundan sonra 
Demokratik Respublikanın mövcud 
olduğu dövrdə yaradılmış bütün 
struktur qurumların, o cümlədən 
prokurorluq və istintaq orqanlarının 
ləğv edilərək, yenidən yaradılması 
prosesi başladı. Azərbaycan İnqi-
lab Komitəsinin 12 may 1920-ci il 
tarixdə qəbul etdiyi “Xalq məhkəməsi 

haqqında” dekret ilə Azərbaycan 
Məhkəmə Palatası, Bakı və Gəncə 
dairə məhkəmələri, onların yanında 
fəaliyyət göstərən prokuror nəzarəti 
və istintaq hissələri ləğv edilərək, 
cinayət işləri üzrə məhkəmədə ittiham 
və müdafiə funksiyalarının həyata 
keçirilməsi üçün qəza və quberni-
ya sovetlərinin icraiyyə komitələri 
yanında ittihamçılar və müdafiəçilər 

kollegiyaları yaradıldı. 11 iyun 1922-
ci il tarixdə Azərbaycan MİK-in qəbul 
etdiyi “Azərbaycan SSR-in Dövlət 
Prokurorluğu haqqında” dekretdə 
isə Azərbaycan SSR Xalq Ədliyyə 
Komissarlığının tərkibində xalq 
ədliyyə komissarı olan baş prokuro-
run rəhbərlik etdiyi və kifayət qədər 
səlahiyyətlərə malik sovet prokuror-
luğu orqanının təsis edilməsi nəzərdə 
tutulurdu.

17 noyabr 1923-cü il tarixdə, 
prokurorluğun təhqiqat və istintaq 
orqanlarının fəaliyyətinə nəzarət və 
məhkəmədə dövlət adından ittiha-
mı müdafiə etmək funksiyalarına 
malik olduğunu özündə əks etdirən 
“Azərbaycan SSR-in məhkəmə 
quruluşu haqqında” 1922-ci il tarixli 
Əsasnaməsinə dəyişikliklər edilərək, 
həmin hüquqi akta dövlət prokurorlu-
ğu barədə xüsusi bölmə əlavə olunur, 
bununla da, Xalq Ədliyyə Komissar-
lığı nəzdində prokurorluq təsis edilir. 
6 iyun 1927-ci il tarixdə Azərbaycan 
MİK və XKS-nin təsdiq etdiyi 
“Məhkəmə quruluşu haqqında” yeni 
Əsasnamədə bütöv bir bölmə proku-
rorluğa həsr olunmaqla, Azərbaycan 
SSR Xalq Ədliyyə Komissarlığının 
tərkibində Respublika Prokurorluğu 
İdarəsi yaradılır və prokurorluğun 
ərazi orqanlarında dəyişikliklər 
edilərək, əvvəllər fəaliyyət göstərmiş 
mahal prokurorluqları birbaşa respub-
lika prokuroruna tabe olan qəza və 
şəhər prokurorluqları ilə əvəz olunur. 
1929-cu ilin iyun ayında Azərbaycan 
SSR-in inzibati-ərazi bölgüsündə 
dəyişiklik edilməsi ilə əlaqədar qəza 
prokurorluqlarının əvəzinə yenidən 
mahal prokurorluğu yaradılır.

Xalq Ədliyyə Komissarlığının 
ləğv olunması ilə əlaqədar, 8 av-
qust 1930-cu il tarixdə Azərbaycan 
SSR MİK və XKS-nin təsdiq etdiyi 
“Azərbaycan SSR Prokurorluğu haq-
qında” Əsasnaməyə müvafiq olaraq, 
prokurorluq birbaşa Azərbaycan 
Mərkəzi İcraiyyə Komitəsinin 
tabeçiliyinə verilir.  MİK və XKS-
nin digər qərarı ilə respublikada 
mahal bölgüsünün əvəzinə rayonların 
yaradılması ilə əlaqədar mahal pro-
kurorluqları əvəzinə rayon və şəhər 
prokurorluqları, əraziləri böyük olma-
yan rayonlar üzrə yurisdiksiyası iki 
rayonu əhatə edən rayonlararası pro-
kurorluqlar yaradılır. Bundan sonra, 
Azərbaycanın da daxil olduğu Zaqaf-
qaziya Sovet Federativ Sosialist Res-
publikasının MİK və XKS tərəfindən 
qəbul edilmiş 22 avqust 1931-ci il 
tarixli “ZSFSR Prokurorluğu haq-
qında Əsasnamə”yə müvafiq olaraq 
federasiyanın tərkibinə daxil olan 
üç prokurorluğa bilavasitə rəhbərlik 
ZSFSR Prokurorluğuna həvalə edilir. 
Yeni sistemin özünü doğrultmaması 
prokurorluqda növbəti islahatların 
aparılmasına zəmin yaratdığından, 
1933-cü ildə Xalq Ədliyyə Komissar-
lığı yenidən təsis edilir və respublika 
prokurorluğu onun tabeçiliyinə keçir, 
respublika prokurorunun vəzifəsinin 
icrası isə Xalq Ədliyyə Komissarına 
tapşırılır. SSRİ MİK və XKS-nin 
20 iyun 1933-cü il tarixli qərarı ilə 
SSRİ Ali Məhkəməsi Prokurorluğu 
ləğv edilərək SSR İttifaqı Prokuror-
luğu yaradılır. 1936-cı ildən etibarən 
SSRİ-də mərkəzi hakimiyyətin 
gücləndirilməsi, müttəfiq res-
publikaların səlahiyyətlərini 
məhdudlaşdırmaqla asılılığın 

artırılması məqsədilə prokurorluq 
sisteminin də mərkəzləşdirilməsi 
prosesi həyata keçirilir və “SSRİ 
İttifaqı Xalq Ədliyyə Komissarlı-
ğının yaradılması haqqında” SSRİ 
MİK və XKS-nin 20 iyul 1936-cı 
il tarixli qərarı ilə bütün müttəfiq 
respublikaların, o cümlədən 
Azərbaycan SSR-in prokurorluq və 
istintaq orqanları xalq ədliyyə ko-
missarlığının sturukturundan çıxa-
rılaraq birbaşa SSRİ Prokurorluğu-
nun tabeliyinə verilir. İkinci dünya 
müharibəsi dövründə digər dövlət 
qurumları kimi prokurorluğun da 
fəaliyyəti hərbi məqsədlərə, daha 
dəqiq desək ölkənin hərbi gücünə 
xələl gətirə biləcək mübarizəyə 
yönəldilir. 24 may 1955-ci il tarixdə 
“SSRİ-də prokuror nəzarəti haq-
qında Əsasnamə” təsdiq edilir və 
orada prokurorluğun əsas təyinatının 
qanunçuluğun təmin edilməsindən 
ibarət olması vurğulanmaqla, 
vəzifələr və fəaliyyət istiqamətləri 
konkret müəyyən edilir. Nəhayət 
30 noyabr 1979-cu il tarixdə “SSRİ 
Prokurorluğu haqqında” Qanun qəbul 
olunur və həmin vaxtadək qüvvədə 
olan normativ hüquqi aktlardan fərqli 
olaraq yeni qanunla prokurorluğun 
səlahiyyətləri xeyli genişləndirilərək 
fəaliyyət istiqamətləri və funksiyaları 
uzunmüddətli, daha dəqiq və əhatəli 
tənzim edilir.  

Prokurorluğun müasir 
dövlət təsisatına çevrilməsi

Məlum olduğu kimi, istər 
Azərbaycan Demokratik Respubli-
kasının mövcudluğu zamanı, istərsə 
də ölkəmizin SSRİ-nin tərkib hissəsi 
olduğu dövrdə milli prokurorluq 
orqanları tam formalaşa, cəmiyyətdə 
və dövlətdə öz layiqli yerini tuta 
bilməmiş, onun milli maraqlara və 
insan hüquqlarını layiqincə müdafiə 
edən təsisata çevrilməsi mümkün 
olmamışdır. Müstəqilliyimizin ilk 
illərində isə ölkədə yaranmış özba-
şınalıq, anarxiya, xaos, hakimiyyət 
zəifliyi, xalq ilə iqtidar arasında 
olan uçurum səbəbindən proku-
rorluq hakimiyyət uğrunda gedən 
mübarizələrdə bir alətə çevrilmişdir. 

Müstəqilliyin ilk illərində ictimai 
münasibətlərin əhəmiyyətli dəyişməsi  
yeni qanunların qəbul edilməsini 
zəruri etsə də, bu prosesin qısa bir 
zamanda və əlverişsiz ictimai-siyasi 
şəraitdə baş tutması mümkün olmadı-
ğı üçün, müvəqqəti olaraq əvvəlki qa-
nunlardan istifadə edilməsinə zərurət 
yarandığından, 18 oktyabr 1991-ci il 
tarixdə qəbul edilmiş “Azərbaycan 
Respublikasının dövlət müstəqilliyi 
haqqında” Konstitusiya aktının 4-cü 
maddəsində müvafiq qanunlar qəbul 
edilənədək keçmiş SSRİ qanunları-
nın respublikanın suverenliyinə və 
ərazi bütövlüyünə zidd gəlməyən 
həddə Azərbaycan Respublikasında 
qüvvəsini saxlamasına dair müddəalar 
təsbit edildi. Ulu Öndər Heydər 
Əliyevin xalqın israrlı tələbi ilə 
hakimiyyətə qayıdışından sonra res-
publikamızda bütün sahələrdə olduğu 
kimi, məhkəmə-hüquq sistemində də 
köklü islahatlar həyata keçirilməyə 
başlanıldı. Çətin dövrlərdə, eləcə də 
ölkəmizdə separatçılıq meyillərinin 
və dövlət çevrilişinə cəhdlərin 
qarşısının alınmasında prokurorluq 
əməkdaşları da üzərlərinə düşən 
vəzifələri layiqincə icra edərək, 

dövlətimizin suverenliyinə və 
müstəqilliyinə qarşı ağır cinayətlər 
törətmiş şəxslərin tez bir zamanda 
müəyyən edilib məsuliyyətə cəlb 
olunmasına bütün güclərini səfərbər 
etməklə cəmiyyətin və dövlətin onlara 
olan etimadını doğrultdu. Beləliklə 
də, Azərbaycanı bütün bəlalardan və 
çətinliklərdən məharətlə qorumaqla, 
qısa zaman ərzində ölkəsini olduqca 
çətin vəziyyətdən xüsusi peşəkarlıqla 
çıxarmış ümummilli lider Heydər 
Əliyevin rəhbərliyi ilə dövlət qurum-
larının, o cümlədən prokurorluğun 
yenidən qurulması və müasir dövlət 
təsisatına çevirilməsi istiqamətində 
əhəmiyyətli işlər görülərək, onun 
demokratik orqan kimi tamamilə 
yenidən formalaşdırılmaqla 
dövlətçiliyimizin əsas sütunlarından 
birinə çevrilməsinə və dövlət orqanla-
rı sırasında öz layiqli yerini tutmasına 
nail olundu. Hər kəsə məlumdur ki, 
prokurorluq orqanlarında aparılan 
hərtərəfli islahatların əsasını və onun 
hüquqi bazasının təməlini ulu öndərin 
təşəbbüsü əsasında 1995-ci il noyab-
rın 12-də ümumxalq səsverməsi yolu 
ilə qəbul edilmiş müstəqil Azərbaycan 
Respublikasının ilk Konstitusiyası 
təşkil etmiş və ali qanunda ilk dəfə 
olaraq cinayət mühakimə icraatında 
mühüm funksiyaları yerinə yetirməsi 
nəzərə alınmaqla ölkəmizin məhkəmə 
hakimiyyəti sistemində prokurorluğun 
layiqli yeri müəyyənləşdirilmiş, onun 
statusu, təşkili və fəaliyyət prinsipləri, 
səlahiyyət dairəsi və vəzifələri qanun-
vericilik qaydasında təsbit edilmişdir. 
Bir müddət sonra ümummilli lider 
Heydər Əliyevin təşəbbüsü əsasında 
qəbul edilmiş “Prokurorluq haqqında” 
Azərbaycan Respublikasının 7 dekabr 
1999-cu il tarixli Qanunu qarşıda 
duran bu və ya digər vəzifələrin 
uğurla həyata keçirilməsinə imkan 
yaratmaqla, prokurorluq orqanlarının 
daha da demokratikləşdirilməsini, 
onun qanunçuluğun və insan hüquq-
larının aliliyinin real təminatçısına 
çevrilməsini təmin etdi. Beynəlxalq 
hüquq normalarına və demokratik 
prinsiplərə uyğun hazırlanmış “Pro-
kurorluq orqanlarında qulluq keçmə 
haqqında”, “Prokurorluq işçilərinin 
xidməti vəsiqəsi haqqında”, “Proku-
rorluq orqanları işçilərinin fərqlənmə 
nişanları və xüsusi geyim forması 
haqqında”, “Prokurorluğun rəsmi 
emblemi haqqında” Azərbaycan Res-
publikası qanunlarının və digər hüqu-
qi aktların qəbul edilməsi nəticəsində 
prokurorluğun fəaliyyətinin hüquqi 
tənzimlənməsi prosesi dövrün 
tələblərinə və beynəlxalq standartlara 
cavab verən səviyyəyə yüksəldi. 19 
sentyabr 2002-ci il tarixdə qüvvəyə 
minmiş “Azərbaycan Respublika-
sının Konstitusiyasına dəyişikliklər 
edilməsi haqqında” referendum 
aktı ilə prokurorluğa qanunvericilik 

təşəbbüsü hüququnun verilməsi 
isə dövlətdə və cəmiyyətdə 
prokurorluğun rolunu daha da 
artırdı.

Həyata keçirilən möhtəşəm 
islahatlar çərçivəsində görülən 
nəhəng işlər sayəsində və təməl 
prinsiplərin mövcud tələblərlə 
uzlaşdırılması ilə hazırlan-
mış hüquqi baza əsasında 
Azərbaycan Prokurorluğu 
struktur və mahiyyət baxımından 
tamamilə yenidən qurularaq, 
yüksək nəzəri bilikli və peşəkar 
kadrlarla komplektləşdirilməklə, 
səlahiyyətləri, vəzifələri və 
fəaliyyəti beynəlxalq standartlara 
uyğun formalaşdırılmış müasir 
dövlət təsisatına çevirildi. 

Prokurorluq sistemində 
Hərbi Prokurorluğun 

yeri və rolu
Prokurorluq sisteminə daxil 

olan Azərbaycan Respublikasının 
Hərbi Prokurorluğu ixtisaslaşdırılmış 
prokurorluq olmaqla Azərbaycan 
Respublikasının Silahlı Qüvvələrində 
qanunvericiliklə hərbi prokurorluq-
lara aid edilmiş səlahiyyətləri həyata 
keçirir. SSRİ prokurorluq sisteminə 
daxil olan Hərbi Prokurorluğun struk-
turunu, funksiya və səlahiyyətlərini 
müəyyən edən 14 dekabr 1966-cı il 
tarixli “Hərbi Prokurorluq haqqında 
Əsasnamə” xeyli müddət ərzində 
Hərbi Prokurorluğun fəaliyyətini 
tənzimləmişdir. “Hərbi Prokurorluq 
haqqında” 4 avqust 1981-ci il tarixli 
Əsasnamə isə uzun müddət, hətta 
ölkəmiz müstəqillik əldə etdikdən 
sonra belə, müəyyən dövr ərzində 
Hərbi Prokurorluğun fəaliyyətini 
nizamlamışdır. Azərbaycan Respubli-
kasının Hərbi Prokurorluğu yarandığı 
zamanadək ölkəmizdə SSRİ Baş 
Hərbi Prokurorluğunun tərkibində 
Zaqafqaziya Dairə Hərbi Prokurorlu-
ğunun tabeçiliyində olan Hərbi Dəniz 
Qüvvələrinin hərbi prokurorluğu, 
habelə Gəncə, Lənkəran və Naxçı-
van qarnizon hərbi prokurorluqları 
fəaliyyət göstərmişlər. Yeni yaranan 
milli hərbi prokurorluq orqanları qeyd 
olunduğu kimi, bir müddət sovetlər 
dönəmindən qüvvədə olmuş qanun-
lar əsasında fəaliyyət göstərir, digər 
tərəfdən isə maddi-texniki təchizat 
və maliyyə məsələləri baxımından 
Silahlı Qüvvələrdən asılı idi ki, bu da 
fəaliyyətdə obyektivliyə və prinsi-
piallığa öz mənfi təsirini göstərirdi. 
Sirr deyil ki, müstəqil Azərbaycanın 
Prokurorluq, o cümlədən Hərbi pro-
kurorluq orqanlarının formalaşması 
prosesində, fəaliyyət istiqamətlərinin 
və səlahiyyətlərinin qanunvericiliklə 
müəyyən edilməsində yeni mərhələ 
ulu öndər Heydər Əliyevin 
təşəbbüsü və rəhbərliyi ilə baş-
ladı. Prokurorluq sistemindəki 
bütün qurumlarda olduğu kimi, 
Hərbi Prokurorluq orqanlarının da 
fəaliyyətində ardıcıl uğurlar əldə 
edildi. Prokurorluğun, o cümlədən 
Hərbi Prokurorluğun fəaliyyətini 
tənzimləyən qanunlar qəbul edildi və 
milli hərbi prokurorluq orqanlarının 
təkmilləşdirilməsi üçün bir sıra digər 
mühüm əhəmiyyətli işlər görüldü. 
Hərbi Prokurorluq orqanlarının 
işinin daha səmərəli təşkil olunması, 
cinayətkarlığa və hüquq pozuntuları-
na qarşı mübarizənin müasir tələblərə 
uyğun aparılmasının təmin edilməsi 
məqsədilə Azərbaycan Respublikası-
nın Prezidenti cənab İlham Əliyevin 
imzaladığı “Azərbaycan Respubli-
kasının bəzi qanunvericilik aktlarına 
dəyişikliklər və əlavələr ediməsi 
haqqında” 30 sentyabr 2005-ci il 

tarixli Azərbaycan Respublikasının 
Qanunu ilə Hərbi Prokurorluğa Silahlı 
Qüvvələrdə törədilən və hazırlanan 
cinayətlərin qarşısının alınmasında 
mühüm əhəmiyyətə malik əlavə 
səlahiyyətlərin verilməsi və buna 
uyğun olaraq mövcud strukturda 
müvafiq dəyişikliklər edilməklə yeni 
qurumların yaradılması Hərbi Proku-
rorluğun fəaliyyətinə verilən növbəti 

yüksək dəyərin təzahürü idi. Qəti 
əminliklə demək olar ki, möhtərəm 
Prezidentimiz  İlham Əliyevin dəyərli 
tövsiyələri və hərtərəfli dəstəyi ilə 
Azərbaycan Prokurorluğunda, eləcə 
də Hərbi Prokurorluqda həyata 
keçirilən islahatlar bu orqanın milli 
dövlətçilik ənənələrinə və beynəlxalq 
standartlara uyğun hərtərəfli 
müasirləşdirilməsi, səmərəli fəaliyyəti 
üçün bütün imkanların yaradılması 
ilə nəticələndi. Ötən illər ərzində 
Azərbaycan Respublikası Hərbi 
Prokurorluğunun maddi-texniki ba-
zasının gücləndirilməsi, o cümlədən 
ardıcıl olaraq, Hərbi Prokurorluğun 
mərkəzi aparatının, Naxçıvan Muxtar 
Respublikası Hərbi Prokurorlu-
ğunun, Qazax, Zaqatala və Gəncə 
hərbi prokurorluqlarının ən müasir 
standartlara uyğun tikilməklə bütün 
zəruri avadanlıqla təchiz olunmuş 
inzibati binalarla təmin olunması, 
əksər hərbi prokurorluqların inzibati 
binalarının əsaslı təmir edilməsi, 
əməkdaşlarının hərtərəfli dövlət 
qayğısı ilə əhatə olunması görülmüş 
böyük işlərin bəhrəsidir. Bütün bunlar 
hərbi prokurorluq əməkdaşlarını 
xidməti vəzifələrinə vicdanla və daha 
məsuliyyətlə yanaşmağa sövq edir. 
Hərbi Prokurorluğa və onun işçilərinə 
dövlət səviyyəsində verilən yüksək 
dəyərin məntiqi nəticəsi olaraq, 2005-
ci ildən başlayaraq, xüsusən də son 
dövrlərdə bu qurum fəaliyyətində ar-
dıcıl uğurlar qazanmışdır. Hərbi Pro-
kurorluğun əldə etdiyi nailiyyətlərdən 
söz açarkən xüsusi vurğulanmalıdır 
ki, Azərbaycan Respublikasının Silah-
lı Qüvvələrində 1992-2004-cü illərdə 
törədilmiş qəsdən adam öldürməyə 
cəhd, qəsdən adam öldürmə və digər 
ağır, xüsusilə ağır cinayət hadisələri 
ilə bağlı həmin dövrdə başlanılmış, 
uzun müddət istintaq aparılmasına 
baxmayaraq, səriştəsizlik və bəzi 
hallarda isə yarıtmaz fəaliyyət ucba-
tından iş üzrə ibtidai araşdırmanın 
yekunlaşdırılması mümkün olmadı-
ğından təqsirləndirilən şəxs qismində 
cəlb edilməli olan şəxsin müəyyən 
edilməməsi əsası ilə icraatı dayandı-
rılmış cinayət işlərinin 2005-ci ildən 
başlayaraq təcrübəli əməkdaşlar 
tərəfindən öyrənilməklə, bir neçəsi  
üzrə icraatın təzələnərək ibtidai  
istintaqın davam etdirilməsi, yekun 
qərarların qəbul olunması, bununla 
da ibtidai araşdırmanın yekunlaşma-
sı təmin edilmişdir. Belə ki, icraatı 
təzələnmiş işlər üzrə bütün halların 
hərtərəfli, tam və obyektiv araşdırıl-
ması istiqamətində məharətlə həyata 
keçirilmiş prosessual rəhbərlik, 
düzgün qurulmuş istintaq metodikası 
və taktikası, səriştəli aparılan istintaq 
hərəkətləri, eləcə də istintaqçıla-
rın peşəkarlığı və əzmi sayəsində 
25-dən artıq cinayət işinin ibtidai 
araşdırmasının yekunlaşdırılmasına, 
o cümlədən cinayət törətmiş şəxslərin 
ifşa olunmasına, faktlara və şəxslərin 
əməllərinə hüquqi qiymət verilməsinə 
nail olunmuşdur. 

Sözügedən işlərin əksəriyyəti 
üzrə müxtəlif şəxslərə Cinayət 
Məcəlləsinin müvafiq maddələri 
ilə ittiham irəli sürülərək cinayət 
işləri baxılması üçün məhkəməyə 
göndərilmiş, bir neçəsinin icraatına 
CPM-nin 39.1.2-ci (əməldə cinayət 
tərkibinin olmaması), 39.1.3-cü 
(cinayət məsuliyyətinə cəlb etmə 
müddətinin keçməsi) və 39.1.5-ci 
(şəxsin cinayət  törətdikdən sonra 
ölməsi) maddələrinin tələblərinə 
əsasən xitam verilmişdir. Vurğulan-
malıdır ki, məhkəməyə göndərilmiş 
qeyd olunan işlər üzrə təqsirləndirilən 

şəxslərdən bəraət alan olmamış, 
həmin işlər üzrə ittiham hökmləri 
çıxarılmışdır. Qeyd etmək lazımdır 
ki, sadalanan işlər üzrə nöqsanlara və 
qanun pozuntularına yol vermiş pro-
kurorluq işçiləri müvafiq məsuliyyətə 
cəlb edilmişlər. Yeri gəlmişkən o da 
qeyd olunmalıdır ki, 2005-ci ildən 
etibarən Silahlı Qüvvələrdə baş 
vermiş səbəbindən asılı olmayaraq 
istənilən ölüm faktı üzrə cinayət işi 
başlanılmış, iş üzrə hərtərəfli, tam, 
obyektiv və vaxtında ibtidai araşdır-
manın aparılması, təqsirkar şəxslərin 
cinayət məsuliyyətinə cəlb edilmələri, 
eləcə də hər bir fakta və əmələ hüquqi 
qiymət verilməsi təmin edilmişdir. 
Eyni zamanda hər bir cinayət işi 
üzrə ibtidai araşdırmanın aparılması 
zamanı cinayətin törədilməsinə imkan 
yaradan səbəb və şərait müəyyən 
edilməklə, müvafiq vəzifəli şəxsin 
ünvanına belə halların aradan qaldırıl-
ması üçün tədbirlər görülməsi barədə 
təqdimat göndərilərək həmin halların 
qarşısının alınması, eləcə də iş üzrə 
əməllərində cinayət tərkibi olmayan, 
lakin başqa hüquq pozuntusuna yol 
vermiş şəxslərin digər müvafiq hü-
quqi məsuliyyətə cəlb edilməsi təmin 
edilmişdir. 

Sözsüz ki, sadalananlar 
Azərbaycan Respublikası Hərbi 
Prokurorluğunun fəaliyyətinin 
müəyyən bir hissəsini təcəssüm 
etdirir və ötən dövr ərzində hərbi 
prokurorluq orqanları tərəfindən 
kifayət qədər işlər görülərək, Silahlı 
Qüvvələrdə qanunun aliliyi prinsipi 
rəhbər tutulmaqla hüquq pozun-
tularına və cinayətkarlığa qarşı 
ciddi mübarizə aparılmışdır. Belə 
ki, Azərbaycan ordusunda və başqa 
silahlı birləşmələrdə insan hüquq 
və azadlıqlarına riayət olunmasını, 
qanunçuluğun və hüquq qaydasının 
qorunmasını təmin etmək məqsədilə 
hər il Azərbaycan Respublikasının 
Hərbi Prokurorluğunun Müdafiə Na-
zirliyi, Dövlət Sərhəd Xidməti, Daxili 
İşlər Nazirliyinin Daxili Qoşunları və 
digər hərbi qurumlarla birgə hazırla-
dığı “Hüquq qaydalarının və hərbi in-
tizamın möhkəmləndirilməsinə dair”, 
“Cinayətkarlığa qarşı mübarizəyə 
dair”, “Cinayət hadisələrinin qarşısı-
nın alınmasına dair”, “Hərbi qulluq-
çularda vətənpərvərlik hisslərinin 
gücləndirilməsinə dair” və sair möv-
zular üzrə tədbirlər planları əsasında 
adıçəkilən qurumların yüksək vəzifəli 
əməkdaşlarının iştirakı ilə səmərəli 
işlər görülmüş, eləcə də, mütəmadi 
olaraq hərbi qulluqçuların fərdi 
qəbullarının keçirilməsi təmin olun-
muşdur. Eyni zamanda milli və rəsmi 
dövlət bayramlarında, digər əlamətdar 
günlərdə hərbi hissələrin disloka-
siya olunduğu müvafiq rayonların 
icra hakimiyyəti orqanları ilə birgə 
hərbi qulluqçular və valideynlərinin 
iştirakı ilə bayram mərasimləri, o 
cümlədən konsertlər təşkil edilmiş və 
xidmətdə fərqlənən hərbi qulluqçulara 
hədiyyələr təqdim olunmuşdur.

Silahlı Qüvvələrdə ayrı-ayrı 
cinayətlərin qarşısının alınma-
sı məqsədilə hər il məhkəmə və 
istintaq təcrübəsi ümumiləşdirilərək 
Respublika Hərbi Prokurorluğunun 
kollegiyalarında silahlı birləşmələrin 
rəhbər vəzifəli şəxslərinin iştirakı ilə 
müzakirə edilməklə, kollegiyaların 
qərarlarına əsasən, həmin cinayətləri 
doğurmuş səbəb və şəraitin ara-
dan qaldırılması üçün zəruri qa-
baqlayıcı tədbirlərin görülməsinə 
dair Müdafiə Nazirliyinin, Dövlət 
Sərhəd Xidmətinin və başqa struktur 
qurumların rəhbərlərinə məlumat 
məktubları, silahlı birləşmələrin 
komandanlıqlarına təqdimatlar, ərazi 
hərbi prokurorlarına icmal məktublar 
göndərilmişdir.Qeyd olunanlarla 
bərabər, insan hüquq və azadlıqlarının 
daha etibarlı müdafiəsini və bununla 
əlaqədar görülən işlərin səmərəliliyini 
artırmaq məqsədilə müxtəlif 
istiqamətlər üzrə bir neçə metodiki 
tövsiyələr və digər maarifləndirici 
vəsaitlər hazırlanmış və hərbi qulluq-
çulara çatdırılmışdır: 

– hərbi qulluqçuların qəbulu işini 
daha da təkmilləşdirmək, o cümlədən 
onların qayğı və problemləri ilə 
yerində maraqlanmaq, rastlaşdıqları 
çətinliklər barədə zamanında məlumat 
əldə etmək, eləcə də müraciətlərin 
operativliyini artırmaq məqsədi 
ilə “Ərazi hərbi prokurorluqlarının 
əməkdaşları tərəfindən hərbi qulluq-
çuların bilavasitə hərbi hissələrdə 
qəbulunun təşkili və keçirilməsinə 
dair”;

(ardı 4-cü səhifədə)

Xanlar VƏLIYEV, 
Azərbaycan Respublikası Baş prokurorunun müavini  –  
Azərbaycan Respublikasının Hərbi prokuroru, 
ədliyyə general-leytenantı, Azərbaycan Respublikasının 
Əməkdar hüquqşünası, hüquq üzrə fəlsəfə doktoru

İnsan hüquq və azadlıqlarının 
etibarlı müdafiəsi müqəddəs vəzifədir

Respublikamızda prokurorluq müstəqil Azərbaycanın 
dövlət quruluşu sistemində öz yerini tutubdur və ölkəmizin 
müstəqilliyinə layiq xidmət edir.

Heydər ƏLIYEV 
Ümummilli lider 

Son illər prokurorluqda sağlam iş mühitinin yaradıl-
ması üçün ciddi işlər görülmüş, dövlətçilik, qanunçuluq 
prinsipləri ön plana çəkilmiş, cəmiyyətimizdə prokurorluğa 
ictimai etimad artmış və onun nüfuzu yüksəlmişdir.

 Ilham ƏLIYEV 
Azərbaycan Respublikasının Prezidenti, 

Silahlı Qüvvələrin Ali Baş Komandanı 

– hərbi hissələrdə intihara meyilli 
hərbi qulluqçuların, belə şəxslərə mənfi 
təsir edə biləcək halların, onlarda 
psixi-emosional gərginlik yaradacaq 
amillərin vaxtında aşkar edilməsi və 
baş verə biləcək hadisələrin ən qısa 
zamanda qarşısının alınması məqsədi 
ilə preventiv və profilaktik tədbirlərin 
icrasını nəzərdə tutan “Silahlı 
Qüvvələrdə suisid hallarının qarşı-
sının alınması məqsədilə profilaktik 
tədbirlərin həyata keçirilməsinə dair”;

– hauptvaxtlarda saxlanılan hərbi 
qulluqçuların qanunvericilikdə nəzərdə  
tutulmuş hüquqlarının və qanuni 
mənafelərinin qorunmasına, onların 
üzərinə qoyulmuş vəzifələrin yerinə 
yetirilməsinə  nəzarəti artırmaq, bu 
sahədə baş verə biləcək qanun pozun-
tularını vaxtında aşkar etməklə aradan 
qaldırılmasını təmin etmək məqsədilə 
“Hərbi qulluqçuların hauptvaxtlar-
da saxlanılması zamanı qanunlara 
əməl edilməsinə nəzarət qaydasında 
keçirilən yoxlamalara dair”;

– təhqiqat üzərində proses-
sual rəhbərliyin səmərəliliyini 
artırmaq, o cümlədən bu mühüm 
fəaliyyət istiqamətində işin daha 
da təkmilləşdirilməsini, nəzarətin 
gücləndirilməsini, baş verə biləcək 
pozuntu, nöqsan və çatışmazlıqla-
rın vaxtında müəyyən edilməklə, 
təxirəsalınmadan aradan qaldırılmasını 
təmin etmək məqsədilə “Müdafiə Na-
zirliyinin təhqiqat orqanlarında hərbi 
qulluqçuların zədə almaları faktları 
ilə bağlı araşdırmaların aparılmasına 
prokuror nəzarətinin xüsusiyyətlərinə 
dair” və digər metodiki tövsiyələr 
hazırlanmış və istifadə üçün aidiyyatı 
üzrə paylanılması təmin edilmişdir.

Bundan əlavə, əsgərlərin, xüsusən 
də hərbi xidmətə yeni başlayan 
şəxslərin Azərbaycan Respublikasının 
qanunvericiliyində nəzərdə tutul-
muş hüquq və vəzifələri barədə tam 
məlumatlandırılmasını, o cümlədən bir-
birinə münasibətdə həmişə nəzakətli 
və təmkinli olmasını, nizam-intizamın 
daha da möhkəmləndirilməsini və 
onların hərtərəfli maarifləndirilməsini 
təmin etmək məqsədilə “əsgər kitab-
çası” broşürləri hazırlanaraq, əsgərlərə 
çatdırılmışdır.

Sadalananlarla yanaşı, hərbi 
qulluqçuların, xüsusilə gənc əsgərlərin 
müraciət hüququnu həm asanlaş-
dırmaq, həm də real təmin etmək 
məqsədilə hərbi hissələrin ərazisində 
ən münasib yerlərdə “Etimad qutuları” 
qoyulmuş və onların üzərində müvafiq 
ərazi hərbi prokurorluqlarının məsul 
işçilərinin, növbətçi hissələrinin, 
habelə Respublika Hərbi Prokuror-
luğunun növbətçi hissəsinin əlaqə 
nömrələri yerləşdirilmişdir. Qeyd olun-
malıdır ki, həmin nömrələr vasitəsilə 
edilən müraciətlərə və hərbi prokuror-
luq əməkdaşları tərəfindən qutulardan 
götürülmüş ərizələrə qanunvericiliklə 
müvafiq qaydada qeydə alınmaqla 
baxılması təmin edilmişdir.

Xüsusi vurğulanmalıdır ki, 
müstəqilliyin ilk illərində ordu-
nun siyasiləşmiş ayrı-ayrı silahlı 
dəstələrdən ibarət olması, vahid 
komandanlıq tərəfindən deyil, konkret 
şəxslər tərəfindən idarə olunma-
sı Silahlı Qüvvələrdə baş verən 
minlərlə cinayət hadisələrinin la-
tent qalmasına şərait yaratmaqla, 
onların dəqiq uçotunu aparmağa 
imkan vermədiyindən, bununla 
əlaqədar qabaqlayıcı tədbirlərin 
görülməsində, cinayətkarlığa qarşı 
adekvat mübarizənin aparılmasın-
da ciddi çətinliklər yaranırdı. Əsası 
ulu öndər Heydər Əliyev tərəfindən 
qoyulmuş və onun layiqli davamçısı 
möhtərəm Prezidentimiz cənab İlham 
Əliyevin uğurla davam etdirdiyi ordu 
quruculuğu sahəsində həyata keçirilən 
kompleks tədbirlərin nəticəsi olaraq, 
bugün Azərbaycan Silahlı Qüvvələri 
vahid mərkəzdən idarə olunan, maddi-
texniki bazası, intellektual potensialı 
möhkəmləndirilmiş, mənəvi-psixoloji 
hazırlıqlı, yüksək əhval-ruhiyyəli, 
bir sözlə, müasir tələblərə tam cavab 
verən, istənilən döyüş tapşırığını ən 
yüksək səviyyədə yerinə yetirməyə qa-
dir olan silahlı birləşmələrdən ibarətdir. 
Möhtərəm Prezidentimiz cənab İlham 
Əliyevin müdrik siyasəti, gərgin 
əməyi, yorulmaz fəaliyyəti və qətiyyəti 
sayəsində dövlətimizin qüdrətlənməsi, 

ölkə iqtisadiyyatının durmadan artması 
Silahlı Qüvvələrə kifayət qədər maddi 
vəsait ayrılmasına imkan vermişdir ki, 
bu da şəxsi heyətin təminatının və sosi-
al müdafiəsinin daha da güclənməsinə 
zəmin yaratmışdır. Silahlı Qüvvələrin 
Ali Baş Komandanı cənab İlham 
Əliyevin hərbi hissələrə, xüsusən 
cəbhə xəttinə ardıcıl səfərlər edərək 
hərbi qulluqçularla görüşməsi, onlara 
mübarizə əzmi aşılayan qətiyyətli çı-
xışları və düşmənə ünvanlanmış tutarlı 
ismarıcları şəxsi heyətdə sarsılmaz ruh 
yüksəkliyi yaratmışdır.

Təsadüfi deyil ki, Azərbaycan 
Silahlı Qüvvələri dünyanın ən güclü 
50 ordusu arasındadır. Böyük iftixar 
hissi ilə vurğulamalıyıq ki, ordumuz öz 
gücü və qüdrətini 2016-cı ilin “aprel” 
və 2018-ci ilin “may” döyüşlərində bir 
daha sübut etdi. Hər kəsə məlumdur 
ki, dövlətimizin və xalqımızın 
təhlükəsizliyini, habelə əmin-amanlığı 
ləyaqətlə qoruyan ordumuz, 2016-
cı ilin aprel ayında mövqelərimizə 

doğru irəliləməklə, işğal altında 
saxladıqları əraziləri bir qədər də 
genişləndirməyə ciddi cəhd göstərən 
düşmənin layiqli cavabını verdi və 
qəhrəman hərbiçilərimiz böyük şücaət 
göstərməklə nəinki öz mövqelərini 
qoruya bildi, hətta düşməni öz əvvəlki 
mövqelərindən geri çəkilməyə məcbur 
etməklə, bir sıra mühüm strateji 
məntəqələri işğaldan azad etdi. 2018-
ci ilin may ayında da atəşkəsi ciddi 
şəkildə pozaraq öz işğalçı niyyətini 
davam etdirmək istəyən düşməni 
növbəti dəfə uğursuzluğa düçar edən 
rəşadətli ordumuz Naxçıvan Muxtar 
Respublikasının 11 min hektardan artıq 
ərazisini, o cümlədən Şərur rayonu-
nun Günnüt kəndini düşməndən azad 
edərək dövlət sərhədi boyunca əlverişli 
əraziləri öz nəzarətinə götürdü. Hər iki 
döyüş əməliyyatlarında Azərbaycan 
hərbçilərinin göstərdiyi peşəkarlıq və 
qəhrəmanlıq ordumuzun yüksək döyüş 
ruhunu və qabiliyyətini, torpaqlarımızı 
azad etməyə hər an qadir olduğu-
nu və qələbə əzmini əyani nümayiş 
etdirdi. Haqqında fəxrlə danışdığımız 
bu uğurlar Ali Baş Komandan cənab 
İlham Əliyevin müdrik siyasətinin və 
qətiyyətinin, dövlətimizin qüdrətinin, 
ordumuzun gücünün, hərbi qulluqçu-
larımızın qəhrəmanlığının və xalqı-
mızın mübarizliyinin sıx vəhdətinin 
nəticəsi idi. Bütün bunlar xalqımızı 
tam əmin edir ki, işğal altında olan 
torpaqlarımız Ali Baş Komandan 
cənab İlham Əliyevin rəhbərliyi ilə 
tezliklə düşmənlərdən təmizlənəcək və 
doğma yurdumuzun hər bir guşəsində 
Azərbaycan bayrağı dalğalanacaqdır. 

Beləliklə də, yuxarıda sadalanan-
ların, yəni prokurorluğa, o cümlədən 
hərbi prokurorluğa dövlət səviyyəsində 
göstərilən xüsusi diqqət və yüksək 
etimadın,  prokurorluq əməkdaşlarının 
işə vicdanlı və daha məsuliyyətlə 
yanaşmasının və Silahlı Qüvvələrdə 
aparılmış köklü islahatların nəticəsində 
ölkədə hərbi xidmət əleyhinə olan 
cinayətlərin sayı əhəmiyyətli dərəcədə 
azalmış,  fərarilik cinayətinin kökü isə, 
demək olar ki, tamamilə kəsilmişdir. 
Belə ki, ayrı-ayrı illərdə Azərbaycan 
Respublikası Hərbi Prokurorluğu 
üzrə qeydə alınmış müxtəlif qəbildən 
olan cinayətlərin müqayisəli təhlili 
aparılarkən məlum olmuşdur ki, 2017-
ci ildə qeydə alınmış hərbi xidmət 
əleyhinə olan cinayətlər 1998-ci 
illə müqayisədə 7 dəfə, 2005-ci illə 
müqayisədə 2 dəfə, tabeçilik qayda-
ları əleyhinə olan cinayətlər 2005-ci 
illə müqayisədə 29 faiz, hərbi qul-
luqçunu təhqir etmə, döymə və ya 
işgəncə vermə cinayətləri 2005-ci 

illə müqayisədə 1,8 dəfə, xidmətdən 
yayınma cinayətləri 1998-ci illə 
müqayisədə 31 dəfə, 2006-cı illə 
müqayisədə 3,4 dəfə, hərbi hissəni və 
ya xidmət yerini özbaşına tərk etmə 
cinayətləri 1998-ci illə müqayisədə 26 
dəfə, 2005-ci illə müqayisədə 2,8 dəfə, 
müharibə vaxtı və ya döyüş şəraitində 
hərbi hissəni və ya xidmət yerini 
özbaşına tərk etmə cinayətləri 1998-ci 
illə müqayisədə 2999 dəfə, fərarilik 
cinayətləri 1998-ci illə müqayisədə 
325 dəfə, 2006-cı illə müqayisədə 
57 dəfə, hakimiyyətdən sui-istifadə 
etmə, hakimiyyət həddini aşma və ya 
hakimiyyətdən qəsdən istifadə etməmə 
cinayətləri 2005-ci illə müqayisədə 
4 dəfə, qulluğa səhlənkar yanaşma 
cinayətləri 2005-ci illə müqayisədə 
3 dəfə, silahla və ətrafdakılar üçün 
yüksək təhlükə törədən əşyalarla 
davranış qaydalarını pozma cinayətləri 
1998-ci illə müqayisədə 5 dəfə, 2005-
ci illə müqayisədə 2,4 dəfə, qeyri-hərbi 
cinayətlər 2005-ci illə müqayisədə 9 

faiz, qəsdən adam öldürmə cinayətləri 
1994-cü illə müqayisədə 11 dəfə, 
özünü öldürmə və ya özünü öldürməyə 
cəhd həddinə çatdırma hadisələri 
1995-ci illə müqayisədə 2 dəfə, 
qəsdən sağlamlığa ağır zərər vurma 
cinayətləri 1994-cü illə müqayisədə 
5 dəfə; mülkiyyət əleyhinə olan 
cinayətlər 1994-cü illə müqayisədə 22 
faiz, xuliqanlıq cinayətləri 1994-cü 
illə müqayisədə 16 dəfə, odlu silahı, 
döyüş sursatını, partlayıcı maddələri 
və qurğuları talama və ya hədə-qorxu 
ilə tələb etmə cinayətləri 1994-cü illə 
müqayisədə 4 dəfə, təqsirləndirilən 
şəxs qismində cəlb edilmiş şəxslərin 
sayı 1998-ci illə müqayisədə 6 
dəfə, ümumi törədilmiş cinayətlər 
nəticəsində həlak olan şəxslərin sayı 
1994-cü illə müqayisədə 8 dəfə azal-
mışdır.

Bundan başqa, ötən dövr 
ərzində görülmüş ciddi tədbirlərin 
nəticəsində əsassız olaraq cinayət 
işlərinin başlanılması hallarının qarşısı 
alındığından, 2017-ci il ərzində xitam 
edilmiş cinayət işlərinin sayı 1998-ci 
illə müqayisədə 42 dəfə, 2005-ci illə 
müqayisədə 5 dəfə, icraatı dayandı-
rılmış cinayət işlərinin sayı 1998-ci 
illə müqayisədə 111 dəfə, 2006-cı illə 
müqayisədə 3 dəfə azalmışdır.     

Hərbi prokurorluğun fəaliyyətinin 
mühüm önəm kəsb edən bir hissəsi 
də Ermənistan Respublikası MN-nin, 
habelə Azərbaycan Respublikasının 
işğal olunmuş ərazilərində qanunsuz 
fəaliyyət göstərən erməni silahlı bandit 
dəstələrinin törətdikləri cinayətlərin 
ibtidai araşdırmasının aparılmasıdır. 
Bütün dünyaya məlumdur ki, ötən 
əsrin 80-ci illərinin sonlarından baş-
layaraq təcavüzkar erməni millətçiləri 
tərəfindən Azərbaycan Respublika-
sına qarşı əsassız ərazi iddialarının 
irəli sürülməsi və qondarma Dağlıq 
Qarabağ probleminin ortaya atılması 
xalqımıza qarşı soyqırımı törədilməsi, 
azərbaycanlıların kütləvi şəkildə 
qırğını, əsrlər boyu yaşadığı tarixi 
ərazilərindən, doğma torpaqlarından 
deportasiyası, şəhər və rayonları-
mızın talan edilməsi, mədəniyyət 
abidələrimizin dağıdılması və milli 
genofondumuzun məhvinə yönəlmiş 
digər qəsdlərlə nəticələnmişdir. 
Azərbaycan Respublikasının işğal 
olunmuş ərazilərində törədilmiş sülh və 
insanlıq əleyhinə, müharibə, terrorçu-
luq və digər cinayətlərin istintaqı və 
onlara hüquqi qiymət verilməsi, həmin 
cinayətlərin təşkili və törədilməsində 
iştirak etmiş şəxslərin müəyyən edilib 
mövcud qanunvericiliyə əsasən cinayət 
məsuliyyətinə cəlb edilməsi, habelə 

beynəlxalq hüquq normalarının kobud 
şəkildə pozulması faktları ilə bağlı 
beynəlxalq təşkilatlar qarşısında müva-
fiq vəsatətlər qaldırılması məqsədi ilə 
2003-cü il dekabrın 18-də  Azərbaycan 
Respublikası Baş prokurorunun, Daxili 
İşlər və Milli Təhlükəsizlik nazirlərinin 
vahid əmri ilə birgə istintaq-əməliyyat 
qrupu yaradılmış, 2005-ci mayın 5-dən 
həmin cinayət işinin istintaqı və ibtidai 
araşdırmaya prosessual rəhbərlik 
Respublika Hərbi prokuroruna həvalə 
edilməklə, Azərbaycan Respublikası-
nın Hərbi Prokurorluğuna tapşırılmış-
dır. Odur ki, qanunsuz erməni silahlı 
birləşmələrinin üzvləri tərəfindən 
1988-1992-ci illərdə törədilmiş eyni 
xarakterli cinayət faktları ilə bağlı 
müxtəlif vaxtlarda başlanılmış və 
cinayət törətmiş şəxslərin və ya onların 
olduqları yerin müəyyən edilməməsi 
əsası ilə icraatları dayandırılmış hər 
bir cinayət işi öyrənilmiş, onlardan 
152 cinayət işinin icraatı təzələnərək 
vahid bir icraatda birləşdirilmiş və 

istintaq aparılmışdır. Cinayət işinin 
ibtidai araşdırması əvvəlki illərdən 
fərqli olaraq, cinayət işinin vahid 
istintaq-əməliyyat planına əsasən 
ölkəmizin tərəfdar çıxdığı beynəlxalq 
müqavilələrə, beynəlxalq hüquq 
normalarına, eləcə də Azərbaycan Res-
publikası CM-nin, CPM-nin tələblərinə 
tam uyğun və baş vermiş cinayət 
hadisələrinin hər birinin mahiyyəti üzrə 
aparılmış, cinayət təqibi üzrə toplanmış 
materialların həcminin böyüklüyü, 
araşdırılmalı olan xüsusatların çoxluğu, 
eyni zamanda cinayətlərin törədilmə 
üsul və vasitələri, xarakteri nəzərə 
alınaraq, araşdırmanın səmərəliliyini 
və operativliyini təmin etmək məqsədi 
ilə iş üzrə 4 əsas istiqamət – soyqırı-
mı, əsir və girov götürülmüş şəxslərə 
qarşı işgəncə, terror və dövlətə, 
vətəndaşlara vurulmuş ziyanın 
müəyyənləşdirilməsi kimi istiqamətlər 
müəyyənləşdirilmişdir. Qeyd olunma-
lıdır ki, iş üzrə ümumilikdə 75 000-dən 
artıq istintaq hərəkəti icra edilmiş, o 
cümlədən 25 000 nəfərə yaxın şəxs 
zərərçəkmiş şəxs və zərərçəkmiş şəxsin 
hüquqi varisi qismində tanınaraq din-
dirilmiş, 6 000 nəfərə yaxın şəxs şahid 
qismində dindirilmiş, 18 000 nəfərdən 
çox şəxs mülki iddiaçı qismində tanın-
mış, 1 000-dən artıq müxtəlif növ eks-
pertiza keçirilmiş, digər çoxsaylı zəruri 
istintaq hərəkətləri yerinə yetirilmişdir. 
Eyni zamanda, cinayət nəticəsində 
dövlətə və vətəndaşlara  dəymiş 
zərərin- mənəvi, fiziki və maddi ziya-
nın miqdarının və bunun müqabilində 
ödənilməli olan kompensasiyanın 
məbləğinin beynəlxalq standartlara 
əsasən müəyyən edilməsi məqsədilə, 
cinayət işi üzrə 16 sentyabr 2014-cü 
il tarixli qərarla kompleks məhkəmə-
qiymətləndirmə ekspertizası təyin 
edilmiş və rəy verilməsi Azərbaycan 
Respublikası ərazilərinin Ermənistan 
silahlı qüvvələrinin işğalı nəticəsində 
itki və tələfatların qiymətləndirilməsi 
üzrə İşçi Qrupuna həvalə edilmişdir.

Sözügedən cinayət işi ilə bərabər, 
2005-ci ildən etibarən düşmənlə təmas 
xəttində Ermənistan ordusu və digər 
qanunsuz silahlı dəstələr tərəfindən 
hərbi qulluqçularımıza, eləcə də mülki 
əhaliyə qarşı törədilən bütün cinayətlər 
də qeydə alınmaqla, ümumilikdə 
803 cinayət işinin hər biri üçün 
qanunvericiliyə uyğun ibtidai istintaqın 
aparılması təmin edilmişdir.  Cinayət 
işləri üzrə sülh və insanlıq əleyhinə, 
habelə müharibə cinayətlərini törətmiş 
şəxslərdən 39-u Xocalı soyqırımı, 12-i 
Qaradağlı soyqırımı, 18-i Bağanıs-Ay-
rım soyqırımı, 9-u Meşəli soyqırımı, 
47-i Kərkicahan soyqırımı, 35-i əsir 

və girov götürülmüş şəxslərə qarşı 
işgəncə, 3-ü terrorçuluq cinayətləri, 
85-i digər epizodlar və 57-i ümumi 
cinayətlər kateqoriyasına aid bandi-
tizm, qəsdən adam öldürmə və sair 
cinayətlər üzrə olmaqla, ümumilikdə 
305 şəxsin Azərbaycan Respublikası 
CM-nin 103, 107, 113, 115, 116, 120, 
214 və digər maddələrində nəzərdə 
tutulan cinayətləri törətmələri sübu-
ta yetirildiyindən, onların müvafiq 
maddələrlə təqsirləndirilən şəxs 
qismində cəlb edilmələrinə dair 
qərarlar qəbul edilmiş, barələrində 
məhkəmə qərarlarına əsasən həbs 
qətimkan tədbiri seçilmiş, onlardan 2 
nəfər tutularaq barələrindəki cinayət 
işinin istintaqı başa çatdırılmaqla 
məhkəmə məsuliyyətinə verilmiş, 
digərlərinin isə axtarışlarının təmin 
edilməsi üçün müvafiq sənədlər 
İnterpolun Azərbaycan Respublikasın-
dakı Milli Bürosuna və Azərbaycan 
Respublikası Daxili İşlər Nazirliyi-
nin Baş Cinayət Axtarış İdarəsinə 

göndərilmişdir. Hazırda hərtərəfli 
istintaq-əməliyyat tədbirləri davam 
etdirilir. 

Yeri gəlmişkən qeyd olunmalıdır 
ki, qanunsuz erməni silahlı birləşmələri 
tərəfindən törədilən cinayətlərin 
istintaqı zamanı aşkar edilmiş fakt və 
sübutların, xalqımızın tarixi torpaqla-
rından zorla çıxarılması üçün həyata 
keçirilmiş deportasiya siyasətinin, 
azərbaycanlılara qarşı xüsusi aman-
sızlıqla və qəddarlıqla törədilən 
kütləvi qırğınların tarixin yaddaşına 
həkk olunması, obyektiv həqiqətlərin 
dünya ictimaiyyətinə çatdırılması, bu 
barədə gələcək nəsillərin ixtiyarına 
tutarlı dəlillərin və ətraflı məlumatların 
verilməsi, gənclərin və hərbi qulluq-
çuların hərbi vətənpərvərlik ruhunda 
tərbiyə edilməsi, Ulu öndər Heydər 
Əliyev tərəfindən 26 mart 1998-ci il 
tarixdə imzalanmış «Azərbaycanlıların 
soyqırımı haqqında» fərman və 
«Xocalı soyqırımının 20-ci ildönümü 
haqqında» Azərbaycan Respublikası 
Prezidentinin 17 yanvar 2012-ci il 
tarixli sərəncamı ilə qarşıya qoyul-
muş vəzifələrin yerinə yetirilməsi 
məqsədilə, qısa müddətdə toplanmış 
zəngin tarixi sənədlər, faktlar və 
istintaq materialları əsasında, Hərbi 
prokurorun təşəbbüsü ilə Azərbaycan 
Respublikasının Baş prokuroru 
cənab Zakir Qaralovun müvafiq əmri 
əsasında Hərbi Prokurorluğun mərkəzi 
aparatının inzibati binasında 24 fevral 
2014-cü il tarixdə açılışı olmuş Memo-
rial Soyqırımı Muzeyi yaradılmışdır. 
Yaradıldığı vaxtdan hazıradək muzey 
xarici vətəndaşlar da daxil olmaqla 
20.000 nəfərə yaxın şəxs tərəfindən 
ziyarət edilmiş, ziyarətçilərə ətraflı 
məlumatların verilməsi təmin olun-
muşdur. Bundan başqa, Azərbaycan 
Respublikasının Hərbi Prokurorluğu 
ilə Milli Elmlər Akademiyasının 
A.A.Bakıxanov adına Tarix İnstitutu-
nun birgə layihəsi olan “Azərbaycan 
xalqına qarşı 1918-ci il soyqırımları” 
və “Soyqırımı muzeyi” kitablarının 
nəşr edilməsi təmin edilmişdir. Qeyd 
olunanlarla bərabər, iş materialları 
əsasında Xocalı soyqırımına dair 
“Əsrin faciəsi” filmi çəkilmiş, ingilis 
dilinə dublyaj olunmuş, həmçinin 
soyqırımına dair şəkillər toplanılaraq 
vahid diskdə cəmləşdirilmişdir. 

Prokurorluğa dövlət qayğısı 
Hakimiyyətdə olduğu bütün 

dövrlərdə prokurorluğa böyük dəstək, 
yüksək diqqət və xüsusi qayğı 
göstərmiş ümummilli  lider Heydər 
Əliyev deyirdi:  

“...Əsas məqsədimiz-prokurorluğun 
fəaliyyətinin müasirləşdirilməsi və 
dövlətçiliyə sadiq, qanunun aliliyinə 
hörmət edən, sağlam mənəviyyata, 
geniş dünyagörüşünə, yüksək nəzəri 
biliklərə malik yeni nəsil prokurorluq 
əməkdaşlarının formalaşdırılmasıdır. 
Azərbaycan prokurorluğunun inkişaf 
etməsinə dövlət qayğısı bu gün də, 
gələcəkdə də olacaqdır....”. Qısa za-
man ərzində bu dəyərli sözlər reallığa 
çevrilməklə davamlı xarakter aldı.   

Hər kəsə, o cümlədən bütün 
prokurorluq işçilərinə məlumdur 
ki, Azərbaycan prokurorluğunun 
dövlətçiliyin maraqlarına, qanunun ali-
liyinin, insan və vətəndaş hüquqlarının 
müdafiəsinə xidmət edən sivil və de-
mokratik bir qurum kimi formalaşması, 
eləcə də onun fəaliyyətinin hərtərəfli 
və müasir tələblərə  uyğun təminatı 
üçün hüquqi, maddi və sosial bazanın 
yaradılması ölkəmizdə həyata keçirilən 
möhtəşəm islahatların, o cümlədən 
məhkəmə-hüquq islahatlarının banisi 

ümummilli lider Heydər Əliyevin 
xüsusi qayğı və dəstəyi sayəsində 
mümkün olmuşdur.

Azərbaycan Prokurorluğu 80 il 
ərzində dövlətin etibarlı sütunların-
dan biri kimi fəaliyyət göstərsə də, 
prokurorluq işçilərinin peşə bayramı-
nın qeyd edilməsinə dövlət tərəfindən 
heç bir təşəbbüs göstərilməmiş, 
bununla əlaqədar hər hansı rəsmi 
tədbir görülməmişdir. Böyük fəxarət 
hissi ilə qeyd olunmalıdır ki, ulu 
öndər Heydər Əliyevin imzaladığı 17 
iyul 1998-ci il tarixli Sərəncam ilə 
“1 oktyabr – Prokurorluq işçilərinin 
peşə bayramı günü”nün təsis edilməsi 
tarixi ədalətin bərpa olunması ilə 
yanaşı, hakimiyyət orqanları sırasında 
xüsusi yeri olan prokurorluğa dövlət 
qayğısının ifadəsi, prokurorluğun 
roluna rəsmi münasibətin dövlət 
səviyyəsində təzahürü olmuşdur. Dahi 
lider Heydər Əliyevin 19 iyun 2001-ci 
il tarixli fərmanı ilə təsdiq edilmiş 
“Prokurorluğa işə qəbul olunmaq üçün 
namizədlərlə müsabiqə keçirilməsi 
qaydaları haqqında Əsasnamə”nin 
qəbul edilməsi və onun icraya 
yönəldilməsi Azərbaycan Respublikası 
Prokurorluğunda aparılan islahatla-
rın ən böyük uğurlarından olmaqla, 
prokurorluğun kadr tərkibinin yenidən 
formalaşdırılması kimi mühüm 
məsələnin əsasını təşkil etmişdir. 
Prokurorluq orqanlarına işə qəbulun 
demokratik prinsiplər əsasında, şəffaf 
prosedurlarla müsabiqə yolu ilə həyata 
keçirilməsinin nəticəsində prokuror-
luğun kadr tərkibinin hərtərəfli inkişaf 
etmiş, yüksək mənəvi keyfiyyətlərə 
və dərin biliyə malik, geniş dünya-
görüşü olan, vətənpərvər, dövlətçilik 
prinsiplərinə sadiq gənc hüquqşünas-
lardan formalaşmasına və mütəmadi 
olaraq yenilənməsinə nail olunmuş-
dur. Ümummilli liderin prokurorluq 
işçilərinin rifahına xidmət edən 
“Azərbaycan Respublikası Prokurorluq 
orqanları işçilərinin maddi və sosial 
təminatı haqqında” 8 oktyabr 2002-ci 
il tarixli sərəncamı prokurorluq işçiləri 
tərəfindən razılıqla qarşılanmış, onlar-
da böyük ruh yüksəkliyi yaratmışdır.  

Qürur doğuran haldır ki, 
Azərbaycana ümummilli lider Heydər 
Əliyevin zəngin dövlət idarəçiliyi 
təcrübəsinin əsaslarını dərindən 
mənimsəmiş, xalqına xidməti həyat 
amalına çevirmiş və ulu öndər 
siyasətinə sadiqliyini öz müstəsna 
xidmətləri ilə əyani şəkildə sübuta 
yetirmiş İlham Əliyev kimi müdrik 
lider, qətiyyətli şəxsiyyət və hərtərəfli 
biliklərə malik siyasətçi rəhbərlik edir. 
Uzaqgörən strateji inkişaf kursunu yeni 
müstəvidə zənginləşdirməklə müa-

sir dövrün tələblərinə uyğun şəkildə 
reallaşdıran möhtərəm Prezidentimiz 
İlham Əliyev təvazökarlığı, sadəliyi 
və əməli  fəaliyyəti ilə xalqın sonsuz 
rəğbətini qazanmışdır.

Prezident İlham Əliyevin 
mükəmməl elmi biliyi, uzaqgörən 
düşüncəsi, möhkəm siyasi iradəsi, 
sarsılmaz qətiyyəti, peşəkar idarəçilik 
qabiliyyəti və misilsiz xidmətləri 
sayəsində bu gün Azərbaycan dünyada 
böyük nüfuz qazanaraq ən qüdrətli 
dövlətlər sırasında özünəməxsus yerini 
müəyyən etməklə əsl söz sahibinə 
çevrilmişdir. Sözsüz ki, ölkəmizin əldə 
etdiyi möhtəşəm uğurlarda yüksək 
erudisiyaya və zəngin idarəçilik 
qabiliyyətinə malik olan Azərbaycan 
Respublikasının Birinci vitse-preziden-
ti, Heydər Əliyev Fondunun prezidenti, 
UNESCO və İSESCO-nun xoşməramlı 
səfiri Mehriban xanım Əliyevanın da 
müstəsna rolu vardır. Onun, ölkəmizdə 
təhsilin, elmin, mədəniyyətin, 
səhiyyənin, idmanın və digər sahələrin 
inkişafında xidmətləri, milli-mənəvi 
dəyərlərin qorunması və dünyada geniş 
təbliği istiqamətində gördüyü mühüm 
işlər, sadalamaqla bitməyən çoxşaxəli 
zəngin fəaliyyəti dövlətçiliyimizin 
qüdrətlənməsinə töhfələr verməkdə da-
vam edir. Mehriban xanım Əliyevanın 
tükənməz xeyirxah əməlləri, davranışı, 
mənsub olduğu xalqın milli-mənəvi 
dəyərlərinə sadiqliyi, millətinə, 
dövlətinə sədaqəti və əsl azərbaycanlı 
xanıma xas digər nümunəvi 
xüsusiyyətləri ona Azərbaycan xalqının 
sonsuz məhəbbətini qazandırmışdır. 

Dərin minnətdarlıq hissi ilə 
xüsusi vurğulanmalıdır ki, əsası 
müasir Azərbaycanın qurucusu 
Heydər Əliyev tərəfindən qoyulan 
bütün hüquq mühafizə orqanlarına, 
o cümlədən prokurorluğa hərtərəfli 
diqqət və dövlət qayğısı göstərilməsi 
ənənəsi bu gün də, möhtərəm Pre-
zidentimiz İlham Əliyev tərəfindən 
davam etdirilir. Azərbaycan Res-
publikası Prezidentinin 27 sentyabr 
2008-ci il tarixli sərəncamı ilə təsdiq 
edilmiş “Azərbaycan Respublika-
sı Prokurorluğunun fəaliyyətinin 
müasirləşdirilməsinə dair 2009-2011-
ci illər üçün Dövlət Proqramı” da 
bu qayğının bariz təzahürü olmuş-
dur. Azərbaycan Prokurorluğunun 
tarixində inkişafın, təkmilləşmənin və 
hərtərəfli müasirləşdirmənin təməlini 
qoyan bu proqramda nəzərdə tutu-
lan tədbirlərin həyata keçirilməsi, 
hüquq sisteminin inkişafı prosesində 
prokurorluğun rolunun artırılması, 
fəaliyyətinin daha səmərəli təşkili, 
digər hüquq mühafizə orqanları ilə 
əlaqələrin genişləndirilməsi, eləcə 
də, prokurorluq işçilərinin sosial 
müdafiəsinin gücləndirilməsi və pro-
kurorluğun maddi-texniki təminatının 
yaxşılaşdırılması üçün hərtərəfli 
zəmin yaratdı ki, bu da prokurorluq 
işçilərində özünəgüvən hissini bir 
qədər də artırdı.

Müdrik lider cənab İlham 
Əliyevin mütəmadi olaraq verdi-
yi səmərəli tövsiyələr və dəyərli 
göstərişlər əsasında Azərbaycan 
Respublikası Prokurorluğu orqan-
larında yeni müstəvidə və yüksək 
intensivliklə davam etdirilən hərtərəfli 
islahatlar nəticəsində prokurorluğun 
fəaliyyətinin təkmilləşməsi və bunun 
üçün zəruri normativ-hüquqi bazanın 
yaradılması, kadrların seçilməsinin 
yeni mütərəqqi formalarının tətbiqi 
təmin edilmiş, dövlətçiliyin, milli ma-
raqların, insan hüquq və azadlıqlarının 
etibarlı qorunması, cinayətkarlığa qar-
şı mübarizə yüksək səviyyədə təşkil 
olunmuşdur. 

 Dövlətimizin prokurorluğun çətin 
və şərəfli işini, həmçinin dövlətçiliyə 
olan sədaqətini dəyərləndirməklə, onun 
fəaliyyətinə yüksək qiymət verməsi 
hər bir prokurorluq işçisini qürurlan-
dırmaqla bərabər, onların  üzərinə 
daha böyük məsuliyyət qoyur. Odur ki, 
Azərbaycan Respublikası Hərbi Proku-
rorluğunun kollektivi öz fəaliyyətində 
daim ümummilli lider Heydər 
Əliyevin ali ideyalarını və möhtərəm 
Prezidentimiz cənab İlham Əliyevin 
idarəçilik prinsiplərini rəhbər tutmaq-
la, qanunvericiliklə müəyyən edilmiş 
səlahiyyətlərini tələb edilən səviyyədə 
həyata keçirməklə Silahlı Qüvvələrdə 
qanunçuluğun və hərbi intizamın daha 
da möhkəmləndirilməsinə çalışır və bu 
istiqamətdə tələbkarlığı daim artırır.

Gəncə Hərbi Prokurorluğunun yeni inzibati binası istifadəyə verilib
 � Sentyabrın 29-da Gəncə Hərbi Prokurorluğunun yeni 

inzibati binasının istifadəyə verilməsi münasibətilə mərasim 
keçirilib. 

Mərasimdən əvvəl Azərbaycan 
Respublikası Baş prokurorunun 
müavini - Azərbaycan Respubli-
kasının hərbi prokuroru, ədliyyə 
general-leytenantı Xanlar Vəliyev 
Azərbaycan xalqının ümummilli lide-
ri Heydər Əliyevin Gəncə Şəhər İcra 
Hakimiyyətinin qarşısındakı abidəsini 
ziyarət edərək önünə gül dəstələri 
qoyub, böyük şəxsiyyətin xatirəsinə 
dərin ehtiramını bildirib. 

Sonra hərbi qulluqçuların, hüquq-
mühafizə orqanlarının, o cümlədən 
hərbi prokurorluq əməkdaşlarının, 
prokurorluğun veteranlarının, eləcə 
də şəhər ictimaiyyətinin iştirakı ilə 
Gəncə hərbi prokurorluğunun yeni 
inzibati binasının açılışı olub. 

Əvvəlcə hərbi prokuror Xan-
lar Vəliyev və tədbir iştirakçıları 
yeni inzibati binanın foyesində ulu 

öndər Heydər Əliyevin büstü önünə 
gül dəstələri qoyaraq, dahi insanın 
unudulmaz xatirəsinə dərin hörmət və 
ehtiram ifadə ediblər. Sonra binaya 
baxış keçirilib. Tədbir iştirakçıları 
Heydər Əliyev guşəsinə, iş otaqla-
rına, kriminalistik laboratoriyaya, 
yeməkxanaya, idman zalına baxıblar. 
Bildirilib ki, müasir standartlara 
uyğun tikilmiş inzibati bina bütün 
zəruri avadanlıq, kompüter sistemi, 
kommunikasiyalar və mühəndis qur-
ğuları ilə təchiz edilib, mebel və digər 
inventarlarla təmin olunub. 

Daha sonra açılış mərasiminin 
iştirakçıları inzibati binanın akt 
zalında toplaşıblar. Ümummilli lider 
Heydər Əliyevin əziz xatirəsi bir 
dəqiqəlik sükutla yad edilib. Tədbirdə 
çıxış edən hərbi prokuror Xanlar 
Vəliyev ulu öndər Heydər Əliyevin 

müəyyənləşdirdiyi inkişaf strategiya-
sını uğurla davam etdirən Prezident 
İlham Əliyevin müdrik siyasəti, 
qətiyyəti və yorulmaz fəaliyyəti 

ilə ölkəmizdə aparılan hərtərəfli 
islahatlar və əldə olunmuş böyük 
nailiyyətləri xüsusi vurğulayaraq, 
ordu quruculuğu sahəsində həyata 

keçirilən kompleks tədbirlərdən 
danışıb. Qeyd olunub ki, Azərbaycan 
Silahlı Qüvvələrinin maddi-tex-
niki bazası, intellektual potensialı 
möhkəmləndirilib, mənəvi-psixoloji 
hazırlıqlı, yüksək əhval-ruhiyyəli, 
bir sözlə, müasir tələblərə tam cavab 
verən, istənilən döyüş tapşırığını ən 
yüksək səviyyədə yerinə yetirməyə 
qadir olan ordu formalaşdırılıb.

Prokurorluq işçilərini, o 
cümlədən hərbi prokurorluq 
əməkdaşlarını prokurorluğun 100 
illik yubileyi və peşə bayramı 
münasibətilə təbrik edən hərbi 
prokuror Xanlar Vəliyev ulu öndər 
Heydər Əliyev və onun dövlətçilik 
ənənələrinin layiqli davamçısı 
Prezident və Ali Baş Komandan 
İlham Əliyev tərəfindən prokurorluq 
orqanlarına göstərilən yüksək diqqət 
və qayğıdan bəhs edib. 

Akademik Fuad Əliyev, I Ordu 
Birləşməsi komandirinin birinci 
müavini-qərargah rəisi, general-
mayor Mübariz Rzayev, III Ordu 

Birləşməsi komandirinin birinci 
müavini-qərargah rəisi, polkovnik Po-
lad Həşimov, Gəncə hərbi prokuroru, 
ədliyyə polkovniki Əmrah Mehti-
yev çıxış edərək, Prezident İlham 
Əliyevin rəhbərliyi ilə respublikamı-
zın hərtərəfli inkişafından, ölkədə, 
o cümlədən Gəncə şəhərində davam 
etdirilən quruculuq, abadlıq işlərindən 
söz açaraq, bu uğurların davamlı ol-
duğunu, hazırda prokurorluğun möv-
qeyinin daha da möhkəmlənməsindən 
və cəmiyyətdə nüfuzunun artmasın-
dan söz açıblar. 

Sonra Gəncə Hərbi Prokurorluğu-
nun xidmətdə fərqlənən əməkdaşları 
rütbə və medallarla təltif edilib, pro-
kurorluğun veteranına hədiyyə təqdim 
olunub.

Mərasimə yekun vuran hərbi pro-
kuror Xanlar Vəliyev bildirib ki, müd-
rik lider İlham Əliyevin mütəmadi 
olaraq verdiyi dəyərli tövsiyələr 
və göstərişlər əsasında Azərbaycan 
Respublikası Prokurorluğu orqan-
larında yeni müstəvidə və yüksək 

intensivliklə davam etdirilən hərtərəfli 
islahatlar nəticəsində prokurorluğun 
fəaliyyətinin təkmilləşməsi və bunun 
üçün zəruri normativ hüquqi bazanın 
yaradılması, kadrların seçilməsinin 
yeni mütərəqqi formalarının tətbiqi 
təmin edilib, dövlətçiliyin, milli ma-
raqların, insan hüquq və azadlıqları-
nın etibarlı qorunması, cinayətkarlığa 
qarşı mübarizə yüksək səviyyədə 
təşkil olunub.

Azərbaycan Respublikası Hərbi 
Prokurorluğunun kollektivi də öz 
fəaliyyətində daim ümummilli lider 
Heydər Əliyevin ali ideyalarını və 
Prezident İlham Əliyevin idarəçilik 
prinsiplərini rəhbər tutmaqla, 
qanunvericiliklə müəyyən edilmiş 
səlahiyyətlərini tələb edilən səviyyədə 
həyata keçirməklə Silahlı Qüvvələrdə 
qanunçuluğun və hərbi intizamın daha 
da möhkəmləndirilməsinə çalışacaq 
və bu istiqamətdə tələbkarlığı daim 
artıracaq.

AZƏRTAC

İnsan hüquq və azadlıqlarının 
etibarlı müdafiəsi müqəddəs vəzifədir

